
Бийлик атасы - эл, 
энеси - жер 

1. Туулган куну 
кантип такталган? 

Y 
стубуздегу жылдын 25-октяб-
рында улуу жердешибиз, коом-
дук жана мамлекеттик ишмер 
- Раззаков Исхак Раззакович 
агабыз тируу болгондо 95 жаш-

ка чыкмак. 
Исхак Раззакоич эр ортону 50 жаш-

ка чыкканча кайсыл куну туулганды-
гы гууралуу эч жерде жазылган эмес. 
1960-жылы КПСС БКдан кайсыл куну 
туулгандыгыи тактоо керектигин та-
лап кылышат. Себеби, 50 жашка чык-
канына байланыштуу сыйлык-
ка керсетулген болчу. Ошондо 
И.Раззаков тууган-туушканда-
рынан сурамжылап, туулган 
кунун 25-октябрь деп билдирет. 
Ошондон бери туулган куну 25-
октябрь катары бардык доку-
менттерде жазылып келет. 

Мен бала кезимден эле 
И.Раззаков женунде эл-
ден угуп жургенмун. Ал 
ЭМИ 1958-жылы март 
айында азыркы Раззаков 
айылындагы жолдун бою-
на серу орнотулуп, злди 
кеп чогултуп, аны менен 
жолугушуу уюштурушканда 
атам менен барып катышкан-
мын. Эл аябай кеп болгондук-
тан, алдыдагы адамдар жер-
ге олтурушуп, арттагылары ту-
руп турушкан эле. И.Раззаков-
дун: «Мени екмет менен 
партия жетим калган жеримден 
тарбиялап, окутту, эми мен ка-
шык каным калганча кызмат 
кыламын» деген сездеру куну 
бугункудей эсимде. 

1979-жылы кызматтык ко-
мандировка менен Москва 
шаарына эл чарба кергезмесуне бара 
турган болуп калдым. Ошондо Исхак 
ага менен сезсуз жолугуп, кере кел-
сем деген илгери умут менен анын 
дарегин иликтей баштадым. Мурда 
кеп жылдар бою партиялык, советтик 
жана чарбалык кызматтарда иштеген, 
персоналдык маанидеги пенсионер 
Ниязматов Кудайкул аксакалга жолу-
гуп, ез оюмду айтсам: «Абдан жакшы 
болот, сезсуз жолугуп келгин» - деп, 
адресин берди. 

Москва шаарына жакында женей-
буз деп даярданып турган кезибизде 
"Советская Киргизия» газетасынын 
21-марттагы санына И.Раззаковдун 
дуйнеден кайткандыгы женундегу бил-
дируу жарыяланып калды. Виз апрель 
айынын башында Москвага учуп ба-
рып, эртеси ошол жерде аспиранту-
рада окуп журген досум Тагаев Ма-
мыт менен Исхак аганын уйуне бар-
дык. Уйге кирип, биринчи жолу бай-
бичеси Роза Александровна, уулу Эр-
кин, кызы Эльмира, небереси Берк 
менен таанышып, куран окуп, кекул 
айттык. Терт саат зерикпестен акге-
мелештик, акырында Кунцево 
керустенунун кай жерде жайгашка-
нын, кантип таап барарыбызды сура-
сак Эркин аке: «Силер менен езум 
чогуу барам», - деп, эртеси ээрчитип 
барды. Агабыздын арбагына багыш-
тап куран окуп, кепке отурдук. Вир 
оокумда Эркин ага: «Мен жакында 
атама эстелик тургузам, силер мына 
оул эстеликтерди керуп кайсынысын-
даи кылып жасатсам болот, кенеши-
нерди берсенер» - деп калды. Виз 
каоырстанды кыдырып керуп, ез су-
нушубузду айттык. Андан келип Кы-
зыл Аянтта суретке тушуп коштоштук. 

2. Экинчи 
вмурунун 

башталышы 
-жылы районубуздун эмгек-
чилеринин Кыргызстан Ком. 
партиясынын Ворбордук Ко-
митетине мамлекеттик жана 

- коомдук ишмер И Раззакпй 

сГтьжлТ" к'алтыруу Г к -сатында жолдогон каты этибаога 
алынбады. Ошол кездеги республика 
нын жетекчиси Т.Усубалиев райком 
дун биринчи катчысы Н.Сыдыкбаев 
ге. «Элге аита баргын, И.Раззаковдун 
ысмын тубелукке калтырууга болбойт 
ал киши кеп кемчиликтерди кетип-
ген- деп кесе айтыптыр. 

Ошол бойдон 1961-жылдын май айы 
нан 1988-жылга чейин И.Раззаков 
женунде эч ким эч нерсе билбегендей 
тымтырс бойдон кала берди. Кайра жа-
нылануунун шарапаты менен 1988-
жылы 29-дека6рда тарых илимдеринин 
доктору, профессор Салмоорбек Табы-
шалиев «Штрихи к портрету» деген ма-
каласында Исхак Раззаковичтин бала-
лыгы жана коомдук ишмердиги женунде 
баяндама берди. Журналист Шаршена-
лы Абдылдаев «Ала Too» журналына 
И.Раззаков женунде даректуу очеркин 
жарыялады. 

Мага 1995-жылы ноябрь айында 
Бишкек шаарында еткерулген И.Разза-
ковдун 85 жылдык мааракесине каты-

4-6-октябрь, 
2005 -жыл ш 

шуу бактысы туш келди. Маареке опе-
ра жана балет театрында еткерулуп, ага 
Президент, Премьер-министр, мини-
стрлер, партиялык, коомдук ишмерлер 
катышышты. Ошол чогулушта Чыцгыз 
Айтматов чыгып суйлеп: «Мен Исхак 
Раззаковичти студент кезимден биле-
мин. Ал киши искусство, адабият, ма-
даниятка жогору маани берген инсан 
эле. Ушул опера жана балет театрын 
курдуруп жатканда биз айыл чарба ин-
ститутунда студент элек. Бизди театр-
дын курулушуна ишембиликке алып ке-
лишчу, ал эми Раззаков дайыма езу 
келип, курулуштун журушунен кабар 
алып турчу. Вир куну театрдын оркестр 
ойноочу жери чаканыраак болуп калган 
экен, ошого куруучу адистерди топтоп 
кецеш сурады. Бирок, алардан алгылык-
туу жооп болбогондуктан, езу сунушун 
айтты. Адистер ага макул болушуп, ошол 
бойдон курулду». 

«Исхак Раззакович аябай чечен адам 
эле. Ал киши кайсыл жерге барып жый-
налыш еткерсе, ошол жерге сезсуз ба-
рып ал кишинин сезун угаар элек. Биз 
студентпиз, бизди залга кийирбейт, би-
рок эшиктин каалгасын ачып алып ар 
бир сезун жаздым кетирбей укчубуз», -
дейт Ч.Айтматов. 

Ошол мааракеде кеп жыл республи-
када айыл чарба министри болуп иш-
теген Мукаш бмуралиев «Исхак Разза-
ковду жана Чыкгыз Айтматовду кудай 
таала Кыргызстандын элине ырыскы 
кылып берди», - деп баса айтты. 

2000 -жылы республикалык жетекчи-
лик, ошондой эле депутатыбыз А.Ша-
диев, Лейлек районунун ошол кездеги 
акими Д.Бердиевдин сунушу жана ара-
кети менен агабыздын сеегу Кыргыз 
жергесине алынып келинди жана эсте-
лик тургузулду. 

3. взу эмнелерди 
эскерет? 

ми Исхак Раззаковдун емур жо-
луна азыноолак токтоло кетсем. 
Келечектеги улуу инсан - Исхак 
Раззаков 1910-жылы Лейлек ра-
йонунун Коросон айылында кен-

чинин уй-булесунде жарык дуйнеге кел-
ген. Энеси - Жамила чечек оорусунун 
аиынан дуйнеден етет. Атасы Берк уулу 
Раззак шахтада кемур казып. тундесу 
машак терип кун еткерген кембагал 
адам бол гон. 

Исхак Раззакович 1977-жылы Моек-
ванын алдындагы санаторияда дарыла-
нып журуп еткен кундеру женунде 
теменкудей эксермелерин жазган: "Ко-
росон... 30-40 ылайдан жасалган уйлер, 

кечесу жок, уйлер биринин жанына 
экинчиси курулуп, кичинекей капчыгай-
га жайгашкан. Бир дагы дарак жок эле. 
Эки-уч чакырым аралыкта булак бар 
болчу. Ар бир уйде бирден эшек, эки-
терт чоподон жасалган гезе бар эле. 
Балдар ошол гезелерду эшекке артып 
алып, булактан суу ташышчу. Андыктан, 
сууга аябай аяр мамиле болор эле. 
Мончо болгон эмес. Адамдар кантип, 
кайда жуунушат, бир кудайдын езу 
билчу. 

Коросондо кыргыздардын Кызыл аяк 
уруусу жашоочу. Эмне учун антип атал-
ганын билбеймин. Калк негизинен мал 
чарбасы менен алек болуучу. Анча-мын-
ча гана адамдардын ездук чарбасы бол-
босо, калгандары эки казынын: Абдра-
сул казы жана Молло-Хажи казынын кыз-
матын кылышчу. Алар ири байлардан 
болушкан. Малдары кеп болуп, айдоо 
жерлери жана жайыттары да ошого жа-
раша болгон. Алардын малы кышында 
Коросондо багылып, жайында Чымын-
дык жайлоосунда жайлаган. Кол астын-
дагы адамдарга мал баккандыгы учун 
эмгек акы телебестен сут, эт, кымыз 
менен эсептешкен. Калктын азыноола-
гында гана 10-15тен кою. 1-2ден жыл-
кысы, 1-2ден кара малы болор эле. Ай-
доо аянттары кайрак жерлер болгон. 
бреенде бир арык да агын суусу жок 
эле. вреендун четинен бир гана Кожо-
Бакырган дарыясы агып етуп, ал Сыр-
Дарыяга куюп, ал Ходжент уездинин 
сугат жерлерине пайдаланылган. 

Эл ете карангы, кембагал жашаган. 
Мына ушундай оор турмушта менин чоц 
атам Берк, атам Раззак, чон энем Сара, 
энем Жамилалар да жашашкан. Энем 
чечек менен ооругг елген экен. М Й ал 
женунде ойлонуп, азыр 67 жашка чы-
гып энемдин екун такыр эстей албага-
ныма екунемун. Дайыма аны эстеген-
де кезуме жаш аламын. Мени атамдын 
эжеси Гулхан эже эмизип" чоцойткон 
экен. Мен ал кишини жакшы билем. 
Себеби, айылдан кеткенден кийин 
1928-жылы кайра келип, тууган-тууш-
кандарымдан Гулхан эжени, анын кызы 
Жанылай эжени жана Молдо Абдилла-
ни кердум. Гулхан эжени акыркы жолу 
1929-жылы кердум. Ал киши езу ыр чы-
гарып, езу ырдачу эле. 1928-жылы 
айылга келгенимде биздин уйдун уран-
дыларын кергезген эле. Пайдубалына 
Караганда биздин уй эки белмеден тур-
ган экен. Андан кийин тоого алып чы-
гып. Сыр-Дарыяны керсеткен. Ошол 
жерден: Жаним укам, Раззакберди, Кайда кеттин таштап бизди! - ц,ег\, 
ырдап да жибергени эсимде. Муну эжем 
ошол эле жерден оюнан чыгарып ыр-

дап жибергенин тушундум. Гулхан 
эжем биздин - чок энем, атам, Жа-
цылай эжем жана мен болуп Молдо 
Абдилла тагамдыкына женегендуг^буз 
женунде айтып берди. Молдо Абдил-
ла тага ошол мезгилде Ташкент об-
ластынын Курама деген жеринде жа-
шачу. Курамага жетуу учун адегенде 
Ходжент шаарына жетип, андан кийин 
кайык менен Сыр-Дарыянын аркы 
жээгине 0туп, тоолорду аралап олту-
руп, кийин гана Курамага жетуу ке-
рек эле. Ошол кундеру бизде тушум 
болбой, ачарчылык екум суруп, эл 
кара жанын багуу учун ар жакка та-
ран кеткен эле. Билбейм, ошондо Ко-
росондо канча эл калганын. 

Биз Коросондон Ходжентке 
женегенубузде жолдон аксап 
баскан кыргыз тилемчи кошу-
луп алды. Мен аны менен бир-
ге басып, жолдон жолуккан 
уйлерге кирип нан сурап, ти-
лемчилик кылдык. Калгандар 
биздин артыбыздан келе жа-
тышты. Биз ошентип Исфор 
айылына жеттик. Ошол жер-

де атам аябай катуу 
ооруп калды. Айласыз-
дан ошол жердеги ме-
читтин ужурканасына 
жайгашканбыз. Атам бир 
канча кун ордунан ту-
ралбай ооруп жатты. 
Бир куну уктап турсак 
атам тун ичинде елуп ка-

лыптыр. Менимче, ич келте 
оорусунан болсо керек. 

Гулхан эженин айтуусуна 
Караганда Гулхан эже, чои, 
энем, Жанылай эжем Коросон-
го кайра келген, а мен болсо 
тилемчи менен Ходжент тарап-
ка женегенмун. Ал тилемчи 
мени Гулхан эжеме Молдо Аб-
диллага жеткирем деп убада 

берген экен. Биз тилемчи менен уч кун 
жол журдук. Жолдон нан сурап жеп, 
жан сактап, акыры Ходженттин Кокон-
Дарбаза деген жерине келип пахта за-
водунун жанында топтолгон адамдар-
ды кердук, алар биздин азып-тозуп 
жургенубузду керуп: «Эмне кылып 
журесунер?» - деп сурап калышты. 
Жоопту негизинен тилемчи берип тур-
ду. 

Алар мен женунде сурашканда 
«Бул менин уулум» деп жооп берди. 
Алар менден сурашканда «Жок, бул 
менин атам эмес, менин атам жолдо 
елду. Биз менин тагам Молдо Абдил-
ланыкына Курамага бара жатабыз" 
деп жооп бердим. Анда заводдун жу-
мушчулары: «Курама алые, силер ал 
жерге жете албайсыцар», - дешти. 
Ошондо жумушчулардын биреесу, ай-
тор езбек же тажик экенин билбейм, 
«Мени менен жургуле», - деди, Биз 
анын артынан бастык, ал бизди ча-
кан бир ак уйге алып келди. Тилемчи-
ни сыртка калтырып, мени ээрчитип 
уйге алып кирди. Белмелерунун би-
рине кирсек орто жаштагы киши ; 
езбекче суйлеп менин кайдан келге-
нимди, кайда барарымды сурады. 
Мен бардыгын текпей-чачпай айтып 
бердим. Акырында ал киши: «Бизде 
каласьщбы?», - деп сурады. «Мына 
бул балдар менен чогуу болосук» деп 
жанымда уймелектеп турган балдар-
ды керсетту. Окуйсук деди. Мен ка-
лам дедим. Мени башка белмеге Кир-
гизии ак кейнек, штан кийгизип, чон 
белмеге алпарып тапчанды керсетту. 

Андан кийин жанагы тилемчи ак-
сакалды киргизди. Аны менен кошо 
мени алып келген заводдун жумушчу-
су да келди. Башчы мага карап; «Бул 
адам сенин атакмын, мен муну алып 
кетем», - деп жатат деди. Мен болго-
нун-болгондой айттым. Анда башчы 
тилемчиге карап: «Бул баланы силер-
ге бербейбиз. Балдар уйу ушундай 
жетим балдар учун уюшулган, ал бал-
дар менен окуйт, а сиз кайда баргы-
кыз келсе ошол жакка барыныз , - деп 
женетуп жиберди. Ошентип, мен бал-
дар уйунде калып, окууну баштадым. 
Менин балдар уйундегу кеп жылдар-
га созулган турмушум ошентип баш-
талган" деп эскерет Исхак агабыз, 
Тилекке каршы, Исхак Раззаковдун ез 
колу менен жазылган санаториядагы 
эскермеси ушуну менен токтоп калаг. 
Кыскасы, бул улуу адам женунде жа-
зыла тургандар али алдыда деп ой-
лойм. 

Жолдошбаи АБДЫРАИМОв, 
Лейлен райондук еетвринар^ьш пабораторияныи директору 


